OMHANGU

% Tate wetu Omukwaulu, otwe Ku pandula komhito ei tu na

yokwoongala koshi yonduda ei omutenya ou, natango, tu
pwilikine Ondjovo yaKalunga, noku mona oshinge shOmwene
Jesus Kristus. Otu li koshi yeteelelo linene, Tate. Ndele ohatu
ilikana opo U tu tambule omutenya ou, noku fimaneka eenghono
detu odo twa tula mo tu uye tu Ku linyongamene. Yambeka keshe
omwenyo ou u li omu. Otwa koneka kutya oinima iwa oyo ei
hai monika noudjuu. Onghee ohatu ilikana, opo molwa eyambo
lavo, itapu fyaala nande umwe ndele otava veluka omutenya
ou. Xupifa ovakani noku mona efimano mwoOve mwene. Otwa
indila mEdina laJesus Kristus. Amen.

Kaleni omutumba.

2 Oshokooko shetu shoipapa otai shidjuupaleke mu ude ko.
Itaku kwatakwata ashike okanini, okupopya nanye. Opo nee
hatu twikile nomukweyo weilikaneno, shaashi otwe shi litulila
omutenya ou, tu ilikanene ovanaudu.

3 Ndele paife onda hala okutya ngaha. Nghi shii kutya onaini
nda tyapula oku kala nongudu yovanhu shi dulife ongudu ei
ndi na omu. Omwa kala muvawa lela. Okwa li handi lombwele
Mumwatate Johnson, okafimbo kapita, kutya nghi shii kutya
onaini nda tyapula oshiongalele shiwa shidulife. Omhepo iwa
ngahelipi mokati keni ovanhu, neitavelo, eitavelo. Onda hala
oku kala omu omwedi, opo tu ikililafane nawa shili. Luhapu,
pefimbo eli to ikilile, opo pefimbo u na oku tya “kaleni po nawa”
ndele to i kumwe po.

¢ Omupolifi ou olyelye ndihe mu shii, a fikama mwinya modula
aishe ei, omutwe wongwala, ta kendabala oku wilika oyeendifo.
Nge ope na ou e mu shii, mu pandulile nge paumwene, iho shi
ningi? Ohandi ku lombwele, okwa longa oshilonga shiwa lela.

5 Onda hala oku pandula omunhu ou euya omu noku wapaleka
onhele ei, ei longekide, opo oshiongalele eshi shi kale omu
nena. Ohandi ku lombwele, omudingonoko ou na oku fimaneka
ovanhu vananghono ngaha, ava ve shi ninga. Ondi mu na
efimaneko lakula, kovanhu ava tave uya mo omutenya ngaha.
Ovanhu vahapu ohava kala peumbo. Onda—onda pandula
omukumo weni. Nanye ava mwa fikama apa mokati koupyakadi
aushe ou, mu li omutumba koshi yonduda ei, shidjuu oku uda
eshi tashi ningwa, ashike tuu omwa tokola oku kala mo nande
ongaho. Oo—oo0 omukumo. Ondi—ondi shi hole. Alushe ohandi
diladila eimbilo eli:

Nandi twalwe keumbo mEulu
Kombete yeengala doupu,
Manga vakwetu va lwa va findane efindano,

Noku enda momafuta ohonde? (Heeno,
moudjuu!)

6  Onda udifa, efimbo limwe hanale unene, moSout Africa, eshi
kwa li taku lokwa unene pefimbo lokulombo, nafiyo ovakainhu,
ve li omutumba keshepamwe neexwiki davo da endjelela, va
kala mo omutumba efiku alishe modula omo. Inandi mona nale
oshiongalele sha tya ngaho sheveluko monghalamwenyo yange!

7 MoMexico, ha nale unene, ohandi dimbulukwa nda fikama
handi udifa, eshi kwa kala taku lokwa ngaashi ngaha, mokapale
komhedi mwinya, efiku alishe. Ndele ovanhu ova kala mo oku
dja omuwoi komutwe ongula oyo, ve li omutumba modula.
Nomukainhu e nokahanana ka fya momaoko aye. Okahanana
ka fya oufiku nale, nokahanana oko ka nangala ka kukuta,
momaoko aye. Omunhu okwa yandja oukalata veilikaneno,
nokwe va yandja po aveshe. Kapa li vali oukalata veilikaneno.
Ova kulukifila nge kongodi, ndi shune mokapele, ndi ye
mokapale ngaho. Ndele Billy okwe uya ta lotokele nge. Okwa ti,
“Tate, nghi shii eshi ndi noku ninga.” Ta ti, “Ondi na ovayakuli
omafele atatu va fikama penya.”

8  Ndele vangapi ve shii Jack Moore? Vahapu vomunye omu shii
Jack Moore, omu, ndi wete. Okwa li pamwe naame.

9 “Ndele ope na omukainhu munini,” ta ti, “ou e na okahanana
ka fya, ka fya ongula ei.” Osha li Iwopomuwoi komutwe oufiku
oo. Ka fya ongula oyo mombelewa yandokotola. Ndele ta ti,
“Okwa hala okahanana oko ka fya ka etwe momukweyo.” Ta ti,
“Nghi na vali oukalata, nonda twifa omukweyo.” Ta ti, “Nghi shi
shii. ..” Ndele odula otai tilile tai diinine; a fikama ashike muyo,
odula italala. Onda tala ko, ndele ovakainhu ovo Ovamexico,
eexwiki davo da endjelela, da tuta, da yova, koshi youshelu ava.
Ndele oshidjuu oku mona ko, kwinya, otaku lokwa unene. Iya,
onda ti...“Iya,” ta ti, “Itandi dulu oku mu kwata,” ta ti, “otu
na—otu na ovayakuli omafele atatu.” Ta ti, “Ota londo kombada
yavo, e kwete okahanana aka ka fya.”

10 Onda ti, “Iya, Mumwatate Moore, omolwashike ito i u ke mu
ilikanene?” Nonda kala handi udifa hanga ominute omulongo,
ndi wete, nasha. Onda ti, “Omolwashike ito ke mu ilikanena,”
Onda ti, “shaashi ita shiiva kutya aame lyelye, ile umwe po; opa
kala ovapopi va yooloka.” Onda ti, “Ke shii kutya aame lyelye.
Inda ilikanena okahanana notashi mu wanene.”

11 Okwa ti, “Eewa, Mumwatate Branham.” Okwa tameka oku
dja ko komesho.

12 Ndele opa li oinyakwi yoikutu, pombada penya, aishe opo,
akutu, pamwe omilongombali ile omaluumbo omilongonhatu.
Omulumenhu omupofi a twikululwa, onguloshi inya, nonghee
ova li ve na shili ohokwe. Oitwa omilongomuwoi Ovakatoolika.

13 Onghee hano onda tameka okuudifa. Onda ti, “Ngaashi kwa
li handi popi, eitavelo olo eya-...”

14 Onda tala, a fikama komesho yange, oku na okahanana
Okamexico; okapala kalaula, okashama, kehe na omayoo, taka
vema, okashama kongaho. Nonde lipula, “Oshi noku kala
okahanana kenya.” Onda ti, “Teelela kashona, Mumwatate
Moore. Lombwela omukainhu a ete okahanana oku.”

15 Onghee ova yeulula, onduda; e—e he na okakalata
keilikaneno. Ka li nande a wana oku ya mo, ashike okwa li
omunandudi. Osho—osho wa hala. Onghee okwa eta okahanana.

16 Onda ti, “Tate Omukwaulu!” Shaashi, ihava fatulula
eilikano. Onda ti, “Nghi shii ngee okahanana oko ngaha,
ile ahawe. Onda mona ashike okahanana. Ashike nge oko,
efimaneko oLoye komukainhu ou a ninga eyambo eli.” Onda
tenheka omake ange kokakumbafa oko kambulau, nokamu
tungilo aka kakukuta olule lifike opo, ka endjelela momaoko
omukainhu.

17 Ndele okahanana oka kuwa noku hovela taka fanganya,
koxulo yayo...taka yuyaana mokule ngaashi taka dulu.
Okahanana oka li. . .Paife omukainhu okwa wila poshi ndele ta
tameke ta ingida, “Padre!” Padre tashi ti “tate,” omu shi shii. E
kwete oumanya monyala.

Onda ti, “Inashi pumbiwa.”

18 Onda lombwela Mumwatate Espinoza, omuudifi
Omupentekoste. Vahapu, ndi wete, ondi wete omu shii. Heeno,
Mumwatate Espinoza. Onda ti, “Paife ino shanga, ‘okahanana
kenya okwa li ka fya’ Nghi shi shii. Oshinima ashike nda
mona sha li po, emoniko linya.” Onda ti, “Shikuleni o—onhapo
omukainu, mu efeni aye a lombwele ndokotola a shange
eshangelo lasho.”

19 Ndele Ondaka yOvalumenhu Ovanangeshefa Ovakriste
opo ya toola po ehokololo, “Ndokotola okwa yandja
ehokololoumbangi, ‘okahanana oka fya kopneumonia yopavali,’
mombelewa yaye ongula oyo, ‘petata lomuwoi komutwe.”” Ndele
osha 1li omulongo komutwe oufiku oo, Omwene Jesus okwe ka
alulila vali omwenyo wako, molwa eyambo. Paife, osho oshili
lela! Kalunga mEulu oku shii kutya oshi 1li mondjila. Eshangelo
landokotola la dengwa oihako! Eshangelo paife oli li momake
Ovalumenhu Ovanangeshefa Ovakriste, kuDemos Shakarian
ou a-...omuwiliki wopaiwana. Oku na eshangelo la shangwa
kundokotola, “Okahanana oka fya kopneumonia yopavali,
ongula oyo.” Ndele pomulongo komutwe oufiku oo okahanana
oka ninga omwenyo, molwa eitavelo laina eshi a li omunandudi
oku shi ninga. Osho ngaho.

20 Shelifa naana ngaashi omukainhu Omushunemi munini a li
omunandudi oku ya kuElia!

21 Shelifa naana ngaashi Omugreka, omukainhu
Omusirofoinikia a li omunandudi oku ya kuJesus. E shi
shii kutya oku na omonakadona e na oshinona. Nande, ka li

nokuli Omujuda. Epapuduko kala li lovanhu vaye. Opo nee
eshi Ye a mona, okwa ya kuYe, Ye okwa ti, “Inashi wapala ndi
kufe omungome wounona noku u yandja keembwa.” E mu ifana
ombwa.

22 Okwa ti, “Osho oshili, Omwene.” Uwete nhumbi eitavelo
lashili tali hepaulula Ondjovo kutya oyOshili! “Oshili, Omwene,
ashike eembwa odi nehalo okulya oundjaumukile koshi yoshililo
shamwene.”

23 Ye okwa ti, “Moku shi tonga, okaana koye oka veluka.” Noku
shuna monghalo yelifa, molwaashi okwa li omunandudi.

2¢  Tangi, unene, ookaume. Omwene na yambeke keshe umwe,
ovashikingalo, Mumwameme Ungren apa, nookaume kange
aveshe. Ondi wete mo vahapu vomookaume kange ve uya
mo moshiongalele eshi. Onda mona, nena, Mumwatate
naMumwameme Evans. Nghi shii nokuli ngee oku udite
nge, ile ahawe. Ova dja koMacon, Georgia. Mumwameme
Ungren ou na—naaveshe vomuvo va dja koMemphis, Tennessee.
NaMumwatate Palmer naMumwameme Palmer, nookaume
kavo. NaMumwatate Parnell, kaume kange omuhongi kwinya.
Ondi va wete ve li omutumba omu paife, ookaume, ookaume
kopaumwene. Mumwatate J. T. apa, a dja—a dja koGeorgia, yo,
kaume kaye. Notwa pandula unene oku kala tu mu na amushe
omu, neitavelo leni nomukumo. Vamwe vomovanhu ovo ova
shinga va dja koJeffersonville, Indiana, keshe Osoondaxa handi
udifa kwinya, tave uya ashike oku pwilikina. Hano ohandi ku
lomwele, kutya, ounyuni inau wana ovanhu ava, kediladilo
lange. Osho aame handi shi diladila. Ovanhu nye mu li omu, fye
oukumwe umwe munene muKristus. Otwa itavela muYe.

25 Ndele paife itashi kala oshiongalele kakele nda kufa ominute
dishona oku lesha Ondjovo noku yandja omafindilemo mashona.
Molwaashi, nge omu li ovadiinini sha wana oku kala omutumba
omu olule, onda hala oku kala omudiinini sha wana musho,
okulesha Omushangwa noku yandja ashike efindilemo ile avali,
opo nee hatu tameke omukweyo weilikaneno.

26 Paife ohandi ka lesha nena okudja mOmushangwa, okudja
muMarkus ekapiteli etil6, okafimbo ashike kashona, oku kufa
mo oshikalimo. Ohandi ka hovela povelise onil4.

Ndele konima e va tangunina, 0vo
omulongonaumwe. . .okwa holokela 0vo
omulongonaumwe fimbo. . .ve li omutumba poshililo,
nokwe va tangunina okuhaitavela kwavo noukukutu
womitima, osheshi inava itavela ovo ve mu mona a
nyumuka koufi.

.. .ye okwa tya kuvo, Indeni nounyuni aushe, nye mu
ka udifile ovashitwa aveshe evaengeli.
27 Paife dimbulukwa, “Ounyuni aushe, Evaengeli eli,
kovashitwa aveshe.” Vamwe otava ti Osha xula novayapostoli.

Ye okwa tonga apa, kutya, etumo Laye laxuuninwa kOngeleka,
ola li, “Ounyuni aushe, kovashitwa aveshe. Noilongadidiliko ei
tai shikula ovo va itavela.” Peni? “Ounyuni aushe, kovashitwa
aveshe.” Didilika, opo Ye e shi pela Ongeleka; ulikile nge apa Ye
e shi kufa po. Uh-huh. “Ounyuni aushe!”

Ou ta itavele. . .oye ta xupifwa;. . .ou ita itavele ota
tokolelwa ekano.

Noilongadidiliko ei tai shikula ovo wva itavela;
Omedina lange tava te mo eendemoni; otava popi
omalaka mape;

Otava ka kwata omayoka; . . .nge tava nu oudiyo, itau
va ningi sha, va ningi sha; otava tenheke omake avo
kovanaudu, notava veluka.

Hano. . .konima Omwene eshi e va lombwela, okwa
tambulwa meulu, ndele okwa kala omutumba kolulyo
laKalunga.

Ndele vo ova ya,...tava udifile akushe, Omwene
ta longo pamwe navo,...ta pameke ondjovo
noilongadidiliko ya shikula ko. Amen.

28 Paife, onda itavela kutya Omushangwa owOshili.

29 Manga inandi shi dimbwa, omumwangemati okwa lombwela
nge okafimbo ka ya, omukainhu umwe, nomulumenhu waye a
dja koArkansas, a mbakela nge ekuki ledalo noku li pa nge.
Vahapu vomunye omwa pa nge oukalata naikwao. Inandi mona
nokuli efimbo loku ya mo natango. Tangi, unene. Kalunga ne mu
yambeke. Nonde lineekela omuna o. . . atushe ohatu kala mefiku
ledalo laAlushe kwinya, oko hatu kala omutumba, nonda hala
o—onda hala omido omayovi omulongo pamwe nakeshe umwe
womunye, tu li naana omutumba hatu popi. Ndele itatu kala tu
na efimbo lishona, okupopya, ngaashi twa ninga pehovelo. Ei
Oshili. Paife onde mu pandula kwaaishe oyo mwa ninga.

30 Paife hanga ominute omulongo, ile omulongonanhano
konyala, pamwe, Omwene nge e shi hala, oku yandja ashike
omafindilemo mashona.

31 Onda hala okutya ngaha, shaashi onde lineekela eliudo
lange, la wilikwa oku uya; omufitaongalo weni okwa uda a
wilikwa a yambididenge ndi uye, osho sha pange omuvelo wa
yeuluka; ovanhu nye ovadiinini eshi mwe uya; ndele Jesus iha
dopa osheshi Ye ohe tu lihololele efimbo alishe, medidiliko
lefimbo tu eli tu li mo. Nonde lineekela kutya enyumuko Laye,
laalushe, Ounhu waAlushe, nOukalipo Waye, owe mu nwefa mo
mu kale mu Mu hole noku Mu longela shidulife eshi mwa kala
monghalamwenyo yeni aishe, oku lalakanena momutima weni
mu kale ovanashili kuYe, noku kala popepi, xwepo.

32 Onda uda ehokololo oshikando shimwe olo nda lombwelwa,
kombinga yaashi kwa 1li hava kala ve na ovapika oku
kOumbuwanhu.

33 Okwa li have va landifa momalandifilo, nosho tuu, hava
ningi ngaashi kwa li hava ningi mefimbo lovapika. Vo, Eembulu,
ovo ve va eta mo, oku moJamaica Island. Opo nee ovanhu vaaku,
tave va vakele mo. Nove va landa mo ovapika, osho sha li
paufo lopaveta momafimbo enya. Ndele tava i ko noku va landa,
ndele tava mono ko ovapika vawa vondjudo, omolwashike, otava
ningi. . .Otava munu omupika ou a kula wondjudo nomukainhu
ou wondjudo; ou ta eta omunhu muxwepo. Olo etomhelo ve
lile ovafindani vomaudano mounyuni nena, moinima, mokulwa
kwavo. Ove na mo ashike olumuno, ngaashi eengobe, nosho tuu.

3¢ Opo nee otwa mona omulandifi, oshikando shimwe,
omulandifi e uya a lande koshikunino omo ve na ovapika
efele.

35 Ndele ovapika ovo, ova li, va nyika oluhodi. Ove noku va
denga, ve va longife, molwaashi ova li kokule neumbo. Ova
vakwa ko, va kwatwa po, va ya moukwatwa va vakwa po. Ndele
ove noku va denga, ve va longife, molwaashi ova li va teka
omukumo; ve li kokule neumbo. Itava mono vali ooxe noina.
Itava mono vali ovalikadi vavo ile ovana. Osha li oshipambele
shinyematifa.

36 Ndele omulandifi ou, efiku limwe, okwe uya koshikunino, ta
ti, “Ou na mo ovapika vangapi?”

Ta ti, “Hanga efele.” Ta ti, “Va tala.”
37 Ndele okwa ya ko, nokwe va konenena, nhumbi aveshe va
li...Ashike omunhu omunyasha umwe, kave noku mu denga.
Onhulo yaye ya nuka mo. Oshedi shaye sha yeluka, koshitwa lela.

Nonghee omulandifi, omulandifi, okwa pula kumwene, okwa ti,
“Ta ti, onda hala oku landa omupika ou.”

Okwa ti, “Akutu, ahawe. Ke fi wondado.”

38 Okwa ti, “Iya,” ta ti, “omupika ou, ye omunghona
wavakwao?”

Okwa ti, “Ahawe, ahawe, ke fi omunghona.”
Ta ti, “Oho mu palula sha yooloka?”

39 Tati, “Ahawe. Aveshe ohava li mwinya membwida, mumwe.
Ye omupika ashike.”

Ta ti, “Oshike she mu yoolola kuvakwao?”

40 Okwa ti, “Onda kala nda kumwa efimbo lile, amemwene,
eshi she mu ninga a yooloka. Ashike efiku limwe onde shi
mona mo. Kwinya keduumbo, oko va dja, Africa, xe ohamba
yomuhoko. Ndele tuu, e li omunailongo, oku shi shii kutya ye
omona wohamba, note lihumbata ngaashi umwe.”

41 Akutu, osha wana oku tu ningila shike! Nande otu kale
ovanailongo, nande tu li mounyuni wa laula wokuhaitavela,
noluhodi nouvela nefyo, natango natu lihumbate ngaashi
ovanamati novanakadona vaKalunga. Fye ovanamati
novanakadona vOhamba. Osha wana oku lundulula omikalo
detu, kesheshimwe. Kutya nee ounyuni aushe ou li ngahelipi,
otu noku diinina oufemba waKalunga. Hatu dimbulukwa kutya
eli kali fi eumbo letu. Fye katu fi vomoshilongo eshi. Fye katu
fi vomounyuni omu. Otwa dalwa kOmhepo yaKalunga, oyo i li
Pombada.

42 Hatu ende, omwalikadi wange, apa ha nale unene, kofitola
yoikulya. Onda mona oshinima shikumwifi mefimbo lokwenye,
molndiana, omukainhu a djala oshikutu. IThave i djala vali, ou
weteko. Nonghee, omwalikadi wange okwa ti...Onda ti, “Iya,
tala ko! Onghumwe nge omukainhu Omukriste.”

43 Okwa ti, “Iya, ovakainhu aveshe ava; ondi shii vamwe
vomuvo apa, hava imbi mongudulwiimbo meengeleka.” Okwa
ti, “Omolwashike shi lile ngaho, Bill, eshi hava ningi?” Onda ti,
osho naana. . . “Ndele—ndele ovanhu vetu ihave shi ningi.”

Onda ti, “Osho naana. Fye oshiwana sha yooloka.”
Okwa ti, “Fye Ovaamerica, katu fi?”

4 Onda ti, “Akutu, ahawe. Otwa onga ashike onhanda oku.
Katu fi Ovaamerica.” Onda ti, “Uwete, otwa dja Pombada.”

45 Omhepo Iyapuki oya kuluka, ya hanganifa omitima detu
naKalunga, ndele ohatu hepaulula, ngaashi Abraham, “Fye
ovaendanandjila novanailongo.” Eli kali fi eumbo letu. “Ohatu
kongo oshilando omutungi Washo nomushiti oKalunga,” ta di
Pombada. Eheno, fye ovanamati novanakadona vOhamba.

46 Paife ohandi eta po okanima taka udika kayolifi, ominute
ashike dishona, ashike ohandi ka kala nomhangu, omhangulilo
apa.

47 Omu udite nge? Omu uditile nge kokule ngahelipi, yelufeni
omake eni. Iya, onawa. Konima ngaha, omu udite nge? Onawa.
Ohandi popi mokule, konyala, ngaashi handi dulu.

48 QOhandi ka kala ndi na omhangulilo, noshibofa osho:
Ondjovo yaKalunga, yaUdanekwa yataalela. Ounyuni. Paife
ohatu ke shi tula po ngaashi omhangulilo mokafimbo kashona,
manga ino uya momukweyo ou weilikaneno. Ondjovo yaKalunga
yataalela. Ounyuni.

49 Paife, oshibofa, oshietifi sha etifa oihokolola ei okuteya
eudaneko, oku kwo, “omaudaneko aKalunga,” eshi tava popi,
“Kalunga ina diinina eudaneko Laye.”

50 Omutokoli pangeli moshibofa eshi oSatana, ndele oye
ondombwedi younyuni, molwaashi oye womounyuni.

Nomutamanekwa moshibofa eshi oKalunga Omunaenghono
adishe.

Omuyandji woundombwedi womutamanekwa woshibofa
eshi oye Omhepo Iyapuki.
Ohatu ke va ifanena momhangu, ominute ashike dishona.

51 Omuyandji woundombwedi womutokoli, ou ta eta a
tamaneke oshibofa shaye, Omufimanekwa Okuhaitavela,
Omufimanekwa Omulimbililwa, nOmufimanekwa
Omuheneteelelo.

52 QOhatu ke va pa omhangu. Omhangu oya ifanwa
melandulafano paife. Omupanguli okwa ifana ondombwedi
yaye, Omufimanekwa Okuhaitavela. Okwa fikama, tete.

53 Natango omu udite nge? Tamu ti, “Amen.” [Eongalo tali
ti, “Amen.”—Sd.] Eewa. Onawa. Paife ondi udite nda fuda po
kashona.

3¢  Paife, omu udite ko, oshibofa omhinge naKalunga, eshi
Omufimanekwa Okuhaitavela nOmufimanekwa Omulimbililwa
nOmufimanekwa Omuheneteelelo tava ifana Kalunga mo—
momhangu, “molwaashi Ye iha diinine Ondjovo Yaye,” tava ti.
Eewa.

55 Omutokoli pangeli moshibofa eshi, alushe oha kalele po
epangelo, onghee omutokoli pangeli monghalo ei oSatana
yemwene. Ndele ye. . .

Ohatu ifana oshibofa.

56 Kewa, ova ifana wotete mokakololo koundombwedi,
ou Omufimanekwa Okuhaitavela. Ota keme ngaho, kutya,
“Ondjovo yaKalunga aishe ya udanekwa kai fi yoshili.”

57 Paife Ye ote shi pangula. Pwilikina nawa paife. Ino shi
shekuna.

58 Ota ti kutya Markus 16, ou nda lesha, okwe mu yakulilwa
mwinya vati moshiongalele shOmhepo Iyapuki omo vakwao tava
ti ova velulwa. Ndele omo naye a yakulilwa, omido mbali dapita,
ndele kamu na eyooloko muye natango, oyo, “Ei ‘oilongadidiliko’
itai shikula omwiitaveli.” Ota ti kutya ote I tongele omhinge.
Eewa, ta kala omutumba.

59 Ohatu ifana ondombwedi ya shikula ko. Ou Omufimanekwa
Omulimbililwa. Okwa kufa Omushangwa wOndjovo yaKalunga,
yomuJakob 5:14. Ndele okwa ti okwa li monhele omo tava
ti kutya ovakulunhu ova ifanwa, ndele ta vaekwa nomaadi
noku ilikanenwa. Ndele opa pita nale omwedi, ndele kamu na
elunduluko muye natango, hano ku shi shii kutya oshapuka. Ota
ifana Kalunga, noku hokololifa Kalunga, molwa sho.

60 Ondombwedi ya shikula ko Omufimanekwa
Omuheneteelelo. Omulumenhu mwii. Eewa. Omufimanekwa
Omuheneteelelo, ota ti kutya okwa lesha mOndjovo yaKalunga,

muMarkus 11:22 no23, kutya ngeenge to ilikana, nge owa itavela
kutya eshi wa ilikanena, oto shi pewa, ou noku pewa eshi wa
indila. Ndele okwa ti kutya okwa lombwelwa a yeeke omamango
aye, konima a lesha Ondjovo noku indila Kalunga e mu velule.
Ndele okwa lombwelwa a yeeke omamango aye, ndele opa pita
omido nhano, ndele ina dula oku a yeeka oku dja opo.

61  Onghee otava—onghee otava ti, “Kalunga ina yukipalifwa
moku tula omaudaneko ouhasha mOndjovo Yaye.” Paife ou udite
ko tuu oshibofa paife omhinge naKalunga? “Ye ina yukipalifwa
moku shi ninga, ta tula Omishangwa odo ngaashi Markus 11:23,
22 no23, naMarkus 16, Jakob 5:14, nomaudaneko a fa opo.”
Otava hokololifa Kalunga molwa oku teya eudaneko, shaashi,
“Ye okwa tauluka eudaneko Laye, ndele ita dulu oku li fikamena
po.” Ndele otave Mu hokololifa moku li tula mOndjovo Yaye,
osheshi, “Ovana Vaye va itavela inava didilikwa momapopyo,
ndele osha etifa va hepekwe, molwaashi kave fi. . .Kalunga iha
didilike Ondjovo Yaye konima Ye a ninga eudaneko.”

62 Akutu, otu na oshibofa shashili apa paife. Onde va
tala, nhumbi tava dulu oku hokolola! Natango, pwilikina
eendombwedi da fikama natango nokutya, “Natango, fye
ovaitaveli!” Otave liti ovaitaveli, vovene. “Ndele otava ti,
‘Oilongadidiliko ei otai shikula ava va itavela.’ ‘Eilikano
leitavelo otali xupifa omunaudu.” ‘Nge to lombwele omhunda
ei, “litumba po” ndele ino limbililwa momutima woye, otashi
ningwa.’ Ndele fye ovaitaveli.” Ndele, tuu, natango umwe okwa
fikama ndele ta ti, “Natango, Ye, ou oKalunga, a udaneka oinima
aishe tai dulika kovaitaveli.” Oihokolola ifike peni omhinge
naKalunga nOndjovo Yaye!

63 “Natango, natango, Ye ota ti oku nomwenyo konima
Ye a valelwa komushiyakano. Nokutya Omushangwa Waye
mOvaheberi 13:8, kutya Ye oKalunga nena ngaashi Ye a li
onghela, nota kala fiyoalushe.” Diladila ashike Kalunga elifa!
Ndele otave shi Mu hokololifa, molwaashi, “Hasho,” itave shi
difa nawa. Eewa.

6¢  “Osho, Ye a tonga,” eli olo engongoto paife, “Ye ota ti
kutya eulu nedu otali dopa, ndele nee Ondjovo Yaye itai
dopa.” Ovaitaveli osho ve noku popya. Paife, elundilo ngahelipi!
Engongoto ngahelipi tu na omhinge naKalunga, kutya, “Ye okwa
tonga omapopyo aa, ndele ina kula sha wana oku fikama konima
yao.” Oto shi diladilile ngahelipi?

65 Ndele Satana omupanguli e li po omutumba, a kalela
po ounyuni, tau popi ngaha, eteyo leudaneko laKalunga,
molwaashi, “Ovanhu ava ove uya, va kala moiongalele ei, noku—
noku tambula oinima ei Kalunga a tonga, i li mondjila, ndele
natango kape na eshi she va ningilwa.”

66 Paife, paife natu efe eendombwedi domupanguli di ye ko
okafimbo, ou weteko. Ove na ombinga ikwao.

67 Paife ohatu ifana omuyandji woundombwedi. Ombangi
youndombwedi womutamanekwa, ou Kalunga. Ondombwedi
yaKalunga oyo Omhepo Iyapuki. Mu eta mokakololo. Natu
pwilikine ehokololoumbangi Laye.

68 Akutu! Tete, Ye okwa ifana a pwilikine kepuko lefatululo
lomupanguli 10ndjovo kovanhu. “Oshi li mondjila, osheshi oye
omufatululi elifa ou Eva kwa 1li e na. Omufatululi elifa ou Eva
kwa li e na. ‘Akutu, oshili, Eshi ile. . . Eshi oshi li nawa, ashike
Osho hasho.” Uwete, omufatululi elifa, eshi omupanguli e li,
shaashi ye omunawii. Ou elifa...”

69  Kalunga okwa pameka ovana Vaye konima yOndjovo Yaye.
Nonghatu yotete to diko konima yaYo, ove oshishonekwa
shomunawii. Ashike ite ku kwata shama ashike wa amenwa
kOndjovo.

0 “Paife eudaneko olo...” Okwa tonga natango, “Onda
hala oku shiva elitulemo leni.” Ta ti...Paife ei ombangi,
Omhepo Iyapuki. Okwa ti, “Eudaneko okovaitaveli aveke,
ha ovaliningiitaveli novasheki novaheneitavelo. Eudaneko
okovaitaveli aveke, ha kuvamwe.” Paife, ou—ou omuyandji
woundombwedi. Ndele omuyandji woundombwedi na shiive,
molwaashi Oye te i va nyumunine. Ye oku shii kutya oshili ile
ahawe.

”

1 Ye okwa hala oku ifana elitule mo apa, e li omunyumuni
wOndjovo, Ota ifana yo elitulemo, kutya, “Ondjovo oyo ombuto.
Ndele nge ombuto oya wile mu liwa, momadu a feta, otai eta
naana eshi Kalunga a tonga i ninge. Ashike nge inai wila medu
loludi lomondjila, pehe na edu lawana, eitavelo lawana, oku
meneka ombuto.” Ondi wete, ngaashi Umwe Ou ta nyumuna
ombuto, Ye okwa wana oku shiiva. Hasho to diladila? Vangapi
ve shi itavela? To ti, “Amen.” [Eongalo tali ti, “Amen.”—Sd.] Ye
oku noku kala Oye Aeke e shi shii. Ye omuyandji woundombwedi
washili. Eewa.

2 Ombangi, oundombwedi paife, ota ka ifana ondombwedi
Yaye yotete. Paife, ou wete, omupanguli okwa ifana ondombwedi
yaye, Omufimanekwa Okuhaitavela, Omufimanekwa
Omulimbililwa, nOmufimanekwa Omuheneteelelo. Paife
ondombwedi oi na oufemba oku ifana imwe yomeendombwedi
Daye. Omhepo Iyapuki oi na oufemba oku shi ifana, molwaashi
Oye omuyandji woundombwedi wOndjovo yaKalunga.

73 Paife, ovalumenhu ava otava ti ova itavela, ashike Omhepo
Iyapuki kai shii sha kombinga yasho, ndele Oye aeke ta dulu oku
I nyumuna. Ongaashi ashike olutu loye apa, uwete, olutu loye
ola fya lihe na omhepo, osho yo Ondjovo yaKalunga ya fya ihe
na Ombhepo Iyapuki i I nyumune. Omhepo otai nyumuna olutu,
nOmbhepo Iyapuki otai nyumuna Ondjovo. Owe shi kwata? Paife,
Ye okwa wana oku shiiva.

74 Paife Ye ota ka ifana ondombwedi yotete. Natu tale ou Ye ta
ka ifana. Noa, Ye ota ifana Noa.

75 Noa okwa ti, “Mefimbo eli nda li ko ola 1li efimbomudo
lounongononi,” omukalo wa kotoka shi dule eshi ve 1i mefimbo
eli. “Ndele Omwene Kalunga okwa lombwela nge kutya otaku
ka dja odula keulu.”

76 Inaku lokwa nale, tamu dimbulukwa, kombada yedu. Ndele
ova kufa oilongifomwa noku yelifa kutya kamu na odula
mombada. Dimbulukwa, ihaku lokwa momafiku enya. Kalunga
okwa tekela edu mokutekela.

" Ashike okwa ti, “Otai ka loka nokuhanauna po ounyuni.
Otape uya efundja linene, kombada yedu alishe, olo tali li
tuvikile noku li hanauna po.” Okwa ti, “Natango, ondi na
elombwelo la dja kuKalunga, oku tunga onguluwato. Onda ya
moilonga yonguluwato ei, handi ulike eitavelo lange, kutya
onda itavela eshi Kalunga a tonga kutya Oshili, shihe na
naashi ounongononi tau shi tongele.” Ondi wete okwa ninga
ondombwedi iwa, ina ninga? “Ndele kutya nee oshike umwe
elili ta tongo kombinga yasho, Kalunga okwa tonga kutya otai
ka loka; hano nge inaku kala nale odula, Ye ota dulu oku tula
ko odula. Ohandi tungu onguluwato, nande ongaho, handi i
lilongekidile.

78 “Nonande, ndi na mukwetu ou, ondombwedi a fikama
apa okafimbo kapita, Omufimanekwa Omuheneitavelo, okwa
sheka nge efimbo alishe. Okwa ninga nge oindjola. Nonda
mona Omufimanekwa Omulimbililwa; e uya ta yolo nge.
Omufimanekwa Omuheneteelelo, aveshe vakwao, ova yola nge,
molwa oku itavela oshikumwifalonga shi li ngaho. Ashike, onda
teelela. Eshi nda mana onguluwato, odula inai uya. Nonda
teelela omido efele nomilongombali, manga inashi uya, ashike
oshe uya.” Amen.

79 “Kala omutumba, ondombwedi. Olo ehokololoumbangiliwa.
Natu ifane mukwao, ondombwedi onomola itivali. Abraham, mu
eteni.” Otwa kala hatu mu popi.

80 “Osho yo,” okwa ti, “Onda uda Ondjovo yaKalunga,
eshi nda li nomido omilongoheyali nanhano, okwa lombwela
nge oshinima osho shi li lela omhinge nomatomhelo aeshe.
Oshi noku kala efimbo lopombada loshikumwifalonga
shopombada. Kutya, ohandi kala nomwalikadi, womido
omilongohamano nanhano, ta dalele nge omumati eshi e na
omido omilongohamano nanhano. Otwa ya noku longekida
kesheshimwe, molwaashi Kalunga osho a tonga. Otwe shi
itavela. Ndele o...0Onda lombwela ookaume kange aveshe
kutya oinima ei otai ka ningwa konima . . . Eshi oshi noku ningwa
molwaashi Kalunga osho a tonga. Onda teelela nelididimiko.
Omwedi wotete owe uya, handi pula omwalikadi wange oku

udite ngahelipi. ‘Kape neyooloko.” Eewa, onda itavela Kalunga,
nande ongaho.

81 “Opa li Omufimanekwa Omuheneitavelo, Omufimanekwa
Omusheki, Omufimanekwa Omulimbililwa, naaveshe va fikama.
Ova sheka noku yola nge, tava ula nge, ‘Xe yoiwana,” eshi ndihe
na ounona.

82 “Nonda twikila okwiitavela keshe omwedi, keshe omwedi
otashi ningwa. Ota kulupa noku kulupa efimbo alishe, ashike
osha...momido omilongombali nanhano komesho, Kalunga
okwa diinina Ondjovo Yaye oshili. Osha ningwa.”

8  “Abraham, oo oundombwedi muwa. Ondjovo inai tya
kutya onaini; Ye okwa ti Ye ote shi ningi. Ye okwa ti,
‘Ohandi ku pe okaana, okamati, muSara.” Ha omwedi wa
shikula; Ye ina tonga omwedi tau shikula. Ye okwa ti Ye
ote shi ningi; ha naini. ‘Eilikano...’ ‘Otava tenheke omake
kovanaudu, tava veluka.’ Olo ediladilo. ‘Eilikano leitavelo otali
xupifa omunaudu, naKalunga ote mu yambukifa po.” ‘Teeleleni
moshilando shaJerusalem nafiyo mwa yadifwa nEenghono,
pOmbada.’ Ha efiku limwe, eetundi mbali, omafiku omulongo,
omido omulongo. ‘Nafiyo Eenghono de uya!’”” Ondombwedi
youmbangi washili, vakwetu ava osho ve li! “Ye ina tya nande
kutya onaini hatu mono okahanana,” Abraham ta ti, “ashike Ye
okwa ti ohatu ka mono. Ndele efimbo alishe oulili owa li wa
tungila nge, onda kala nda diinina. Molwaashi, inandi ongaonga
nokuhaitavela kwovanhu. Onda twikila.”

8 “Onawa, Abraham, kala omutumba. Paife natu kale
nondombwedi ikwao, onomola ititatu. Natu eteni Moses, tu tale
eshi ta tongo.”

8  “Paife,” okwa ti, “Onda 1li omunongononi. Onda kala
omido omilongonhe mombuwa, konima yokudopa moshilonga.
Ashike efiku limwe onda shakeneka Kalunga. Ndele Ondaka
inya, Oluudi 10mundilo mwinya mombuwa, ola lombwela nge,
Ondaka Pamushangwa, kutya otundi oya fika, eshi Ye a uda
okulila kwovanhu Vaye, a dimbulukwa eudaneko Laye, ndele
Ye okwa li te ke va mangulula, ndele Ye okwa li ta tumu nge
moshilonga.

8  “Onde Mu indila edidiliko. Ye okwa pa nge edidiliko, ndele
Ye okwa pa nge edidiliko likwao; omadidiliko aeshe otaa kala e
na ondaka. Ye okwa ti, ‘Hano nge itava itavele omadidiliko aeshe
aa, tilila ashike omeva taadi mefuta to tile pedu, otaa shituka
ohonde.” Osho ngaho, opuwo ngaho. Farao okwa pwa ngaho. Ta
ti, ‘Nge, ove. . .itava itavele omadidiliko aa, eendaka edi. . .’

87 “Ndele, tuu, onda ya momulandu woshilonga, ngaashi
Kalunga a lombwela nge ndi ninge. Yehova, AAME, okwa
lombwela nge ndi ye ko noku ninga edidiliko eli. Nonda twala
edidiliko eli komesho yomufitaongalo Farao, nonda ekela onhaili
yange poshi. Ndele ou shii kutya oshike? Ye okwe shi ninga shi

monike shi na ekoneneno, sha fa ekoto londjongo. Ndele oku
na ovahopaeneni vopambelela va ye noku shi sheka, va ninge
oshinima shelifa. Ashike ondi shi shii kutya oya 1li Ondjovo
yaKalunga, nonde uya oku kufa mo ounona venya. Kutya nee
oshike sha ningwa po, natango onda itavela Ondjovo yaKalunga,
onghee onda dama kuYo.” Amen!

88 Moses, ove ondombwedi yashili! Itashi ningi eyooloko lasha,
u kendabale oku hopaenena, noku kendabala kushimwe, shi
monike sheshifa; okwa diinina. Eemhulile ode uya. “Uwete,”
Farao okwa ti, “uwete, ekoto lombiliha. OBelsebul, enyanekelo
lonhumba lopamadiladilo ile sha. Ondi na ovanhu apa,
eemhulile, tadi dulu oku ninga oshinima shelifa; ovanyanekeli,
oku shi sheka, keshe tuu eshi shi li.” Inashi kangheka
Moses. Oya li Ondjovo yOmwene, molwaashi ola li edidiliko
1Opamushangwa le i shikula.

89 “Akutu, eheno,” ta ti, “Omufimanekwa Okuhaitavela,
Omufimanekwa Omulimbililwa, naaveshe venya, ova endjelela
komapepe ange. Ashike onda kala nda yukilila mOndjovo,
ndi shii kutya oKalunga ou a tonga Ondjovo, OKalunga te
I file oshisho, ha vo. Ye okwa lombwela nge kutya ohandi
twala ounona ava kedu leudaneko. Ye okwa lombwela nge
ndi va twale kwinya, nondi na oku alukila komhunda oku
sha ningilwa. Nghi shii kutya ongahelipi. Farao okwa tilifa—
okwa tilifa onghalamwenyo yange, nakesheshimwe sha ningwa
po, ashike onda kala omunashili keudaneko. Lwaxuuninwa,
Kalunga okwa finda ovatondi, ndele Ye okwe va pitifa mEfuta
Litilyana, pedu loukukutu. Kalunga okwa diinina eudaneko
Laye, nonde uya nda yukilila komhunda kwinya Ye a lombwela
nge kutya ohandi uya, komhunda yelifa.” Uwete, okwa itavela
kutya osha li Kalunga, nokwa diinina.

90 Natu ete ondombwedi itine, shaashi otwa endelela. Natu ete
ondombwedi itine, Joshua, ou a ya ponhele yaMoses.

91 Josua okwa ti, “Onda ya ko neendaadi. Nda tumwa.
Omulongonavavali vomufye otwa tumwa; umwe okudja
moukwaongalo keshe.” Ndele ta ti, “Otwa ya ko notwa tala.
Ndele apa ova aluka, va tila, ndele tava ti, ‘Iya, ohatu monika
twa fa oshipaxu, ponho yavakwetu venya. Akutu, kutu, ova
kula ve tu dule! Vo ovanhu ovanaenghono, aveshe osho ve
li! Ohatu monika twa fa oshipaxu.” Ndele ta ti, “PuKades-
barnea onda ngungumaneka ovanhu, ta ti, ‘Teelela kashona. Oto
tale komatongolume nounamhinge. Ame onda tala keudaneko
laKalunga. Kalunga okwa ti, “Ohandi mu pe edu.”” Amen. Onda
ngungumaneka ovanhu, molwaashi Ondjovo oye shi udaneka.

92 “Hano, efiku nefiku, ove uya nokutya, ‘Edu oli li peni?
Omashini nomaadi eenyiki oku li peni, Josua? Owe shi udaneka,
yo. Oli li peni? ‘Kalunga ote shi file oshisho.” Ndele Ye okwa efa
ovaheneitavelo aveshe va fye. Ye okwa kaleka nge nomwenyo, a

yambule po epupi likwao. Omido omilongonhe komesho, otwa
kufa ko edu. Kalunga osho a tonga!”

93 Ndele, dimbulukwa, ova li ashike omafiku avali olweendo
kokule. Ye okwe va kwatela mo omido omilongonhe molwa
okuhaitavela kwavo. Eveluko loye otali dulu oku kala lihe li
ominute nhano kokule. Okuhaitavela kwoye otaku li kaleke
kokule shama ashike u nomwenyo. Ou noku li itavela! Ove
ondombwedi yashili, Josua. Eheno, omufimanekwa. Ova kufa ko
edu, omido omilongonhe komesho.

9% Otu na eendombwedi dihapu hatu dulu oku ifana, ashike,
nge to pitike nge, onda hala oku kala ondombwedi Yaye ya
shikula ko. Onda hala oku litula po molwa ondombwedi Yaye,
nge itashi udika ko paumwene. Ame ondombwedi Yaye. Onda
hala oku kala Waye a shikula ko, ondombwedi Yaye ititano.

9 Ongahelipi Kalunga ta kufa eu noku ninga mo omuma
yolulya? Omulunde, a dja mepata loulunde; aveshe vomuvo ve na
eendjebo, nova fya va djala eenghaku davo; eengholwe nakeshe
tuu osho u na po. Omolwashike, ame nghi na mo sha.

9% Meme wange ou e li mOukwaalushe nena, ta ti, otundi oyo
nda dalwa, Omwengeli ou wOmwene okwe uya mekende ndele
ta fikama pokambete apa ndi li. Ove na efano laYo moinyanga
yopaunongononi yOungoba wOukwamhepo nena. Oshi shiivike
ounyuni aushe. Kalunga okwa udaneka oku ninga oinima ei.
Onga okamatyona, Ondaka oya popya naame, tai ti, “Ino shila
nande omakaya, u taafine, ile u nwe, ino nyateke olutu loye
momukalo wonhumba. Otapa kala oilonga yoye u longe ngeenge
wa kulu.” Osha tilifa nge, naana.

97  Ondi shii shike kombinga youkwamhepo? Ovanhu vange,
vonale, ova li Ovakatoolika. Ohandi shiiva ngahelipi kombinga
yoinima ei? Inandi kala nale mongeleka monghalamwenyo
yange. Aveshe ova hombola kondje yongeleka, onghee ova. ..
Meme natate, aveshe, ova li Ovairish, nonghee ova hombola
ashike kondje yongeleka, fye katu na oukwamhepo.

98 Otwa kala ashike twa fa onduba yeembwa, tu na okashilo
kanini, twa fa ovatembauki, oku dja onhele nonhele, keshe apa
hatu mono okanduda hatu dulu oku futa oifuta yanhatu ile
eedola nhe komwedi. Osho twa kala.

99 Okamatyona keemhadi di li kombada, handi tutu omeva
konhingo yowhiski, fiku limwe; eshi Kalunga, mouwanghenda
Waye, natango ta diinine Ondjovo Yaye, e uya mokafudaelela
noku fikama, ndele ta ti, “Ino ninga oinima ei.” Ye okwe shi
tonga. Eshi nda ninga omulumenhu omunyasha, omamoniko
okwa hovela oku uya momesho ange, oku dja okamatyona. Osha
tilifa nge. Onda xupifwa, nonda djoina ongeleka yObaptiste.
Onda indila. . .

100 Onda lombwela ovamwatate vange Ovabaptiste kombinga
yoku ya...Nghi shii eshi handi shi ifana, emoniko. Onde shi

ifana ehaka. Ndele onda ya noku lombwela ovamwatate vange
kombinga yasho. Ova ti, “Billy, ino shi longifa sha. Oo omunawii.
Oo omunawii. Ku na eshi to shi longifa.”

101 Onguloshi imwe, kokanhanda kwinya handi kwata eeshi,
kwinya keemhunda, okwa li nda nangala po. Lwoponhatu
komutwe ongula imwe, onda mona Ouyelele tau uya. Onda kala
ashike handi lesha Ombibeli. Okwa 1i ndi shii omunhu te uya, ya
minikila okupitila mombululu, olamba ile sha. Osha li kokule
mombuwa. Ndele okwa li ndi shii omunhu te uya. Ouyelele u
li polukolongo; Owa handjakana wakula noku kula. Onda uda
Omunhu ta ende. Eshi Sha ningwa, Osha li Omulumenhu. Ye
okwa li eemhadi kombada. Ye oku na eexwiki datwa komapepe
Aye, ndele Ye okwa djala oshikutu. Ndele hanga sha tilifa nge
okufya.

102 Okwa ti, “Ino tila. Onda tumwa okudja mOukalipo
wOmwene Kalunga, ndi ku lombwele kutya onghalamwenyo
yoye oilili, ino kendabala oku dja mo moinima ei, olo eifano
loye. Ndele Kalunga ote ku tumu keenhele da yooloka mounyuni
aushe, u ilikanene ovanaudu. Ndele nge owa itavelifa ovanhu
noku kala we litula mo, kape na shimwe tashi fikama komesho
yeilikano.”

103 Osha tilifa nge okufya. Lelalela, sha tilifa nge. Onda
fikama po, ndele—ndele Ye okwa twikila okupopya. Onda ti,
“Omufimanekwa, ondi li apa molwa omahaka aa naikwao yatya
ngaho.”

104 Okwa ti, “Otapa kala oinima itatu tai ningwa. Tete, oto shiiva
moku kwata eke loye to kwata ovanhu. Hano otashi wanifwa,
konima yasho, nge owe litulamo, opo to shiiva oiholekwa yovene
momitima davo.”

105 Ndele onda ti, “Osho ndi lile apa okupopya, onda li...
Ovamwatate vange ova lombwela nge kutya oshomunawii. Ame
Omukriste. Inandi hala oku kala shimwe shomunawii.”

106 Ye okwa ti, “Ngaashi sha li konima kwinya, osho shi li
paife. Eshi va li ve na eemhata deembadi edi ve na oku djala
keendjafa davo, naikwao ya tya ngaho, novahongi tava ti Paulus
navakwao ova pilula ounyuni, osha li shike? Ashike osha li o—
omhepo yanyata ei ya ti, ‘Ovanhu ava ovapiya vaKalunga, ovo
va pilula ounyuni, Paulus navakwao.” Ta ti, “Omhepo yanyata
oya hepaulula kutya ova li ovapiya vashili vaKalunga.”

107 Okwa lombwela nge, ta ti, “Itamu dimbulukwa,
mOmishangwa, osho oshinima Omwene wetu a ninga? Ndele
osho Ye a udaneka, Ye okwa ti otashi ningwa vali momafiku
axuuninwa.”

Onda diladila, “Iya, osho oshike?”

108 Okwa ti, “Iya, oyo Omhepo yOmwene Jesus. Ye Ondjovo.
Ndele Ye okwe shi udaneka momafiku axuuninwa. Paife ino
tila.”

109 Onda ya paife nda ka shasha ongudu yovanhu momulonga.
Eshi kwa li handi shashe, eshi hanga ovanhu omayovi atano
va fikama komutuni, mokati komutenya, ombali komutwe
omutenya, kwa ndjena, inava kala ve na odula oshivike ile ivali,
noku fikama komutuni, Oluudi 10mundilo olo eli leuya tali
dingonoka momepo, tali kuluka apa nda li nda fikama, ndele
Ondaka tai ti, “Ngaashi Johannes Omushashi a tumwa, noku
tetekela euyo lotete laKristus, Etumwalaka loye otali tetekele
Euyo Litivali laKristus.”

110 Oifokundaneki oye shi toola po, nosha kombolola moCanada
mOshinyanyangido Shahangana, mounyuni aushe, “Omuhongi
womomudingonoko, omuhongi Omubaptiste, ta shashe, ndele,”
ta ti, “Ouyelele ukumwifa we mu holokela.” Ou yemwene
va faneka efano omu, noku shi ninga mOndowishi na—
nakeshepamwe. Nosha ningwa.

11 Omufitaongalo wange okwa lombwela nge, ta ti, “Billy,
ondjodi yoludi lilipi u na? Omolwashike, ou shii kutya ino
mona. ..”

Onda ti, “Opa li omafele a fikama, ve U mona.”

112 Ndele ove uya, tava ti, “Akutu, olo epukifo lopamadiladilo.”
Ta kendabala eshi ta dulu, ou omulumenhu omukulupe
Okuhaitavela nOmufimanekwa Omulimbililwa.

113 Onda kala nda diinina Ondjovo. Nda kala mo, shaashi
ondi shi shii kutya osha li eudaneko laKalunga. Amen. Lukas
ekapiteli etil7, Ye okwa udaneka, “Ngaashi sha 1li pefimbo
laSodom.” Ndele eshi nda mona ounyuni wa ndubala, eshi sha
li, ondi shii kutya shimwe oshi na oku wanifwa. Onda mona
muMalakia 4, omo tava “alula Eitavelo kOndjovo,” omo va dja
mo ve lihana. Ondi shi shii kutya oshi noku wanifwa, nonda kala
omunashili mOndjovo. Onda mona Jesus Kristus, nena, “elifa
onghela, nonena, nofiyoalushe.”

Eongalo, otaku lokwa. Ohandi kanghama apa.

114 Onda hala okutya ngaha. Onda eta eendombwedi adishe edi;
oundombwedi wange mwene. Vahapu vomunye eendombwedi,
oshivike eshi. Oshinima osho oshili, Etumwalaka. Ohandi. . .

115 Ndokotola Davis okwa lombwela nge, “Mumati, oitya
yelongo lofikola, to ka ilikanena eehamba novapangeli, noku
xwameka epapuduko olo tali i nounyuni aushe? Billy, penduka.”
116 - Ashike, Oye shi ninga! Oye shi ninga! Omido omilongonhatu
nanhatu komesho, epapuduko ola xula, ndele Oye shi ninga.
Kalunga osho a tonga! Aame ondombwedi Yaye. Ye ina tonga
kutya onaini Ye te shi ningi. Ye okwa ti Ye ote shi ningi! Onda
teelela efimbo olo Ondjovo tai kala yashili, ya tulwa meke lange,

ngaashi sha li, Eongamukonda, noku konakona omadiladilo
tuu aa e li momutima wovanhu. Onde lipula, “Otashi dulika
ngahelipi?” Onda teelela, nde shi itavela, nosha ningwa.
Omusheki, Omuheneitavelo, Omulimbililwa, Omuheneteelelo,
natango okwa teelela a tale. Ashike Kalunga, konima yomido
omilongonhatu nanhatu, okwe shi pameka, ounyuni aushe,
ounyuni aushe. Omo oifokundaneki, oifo noinyolwa ya shangwa,
mounyuni aushe.

117 Ove kala omupanguli. Omadiladilo oye oo omutokoli.
Omutokoli keshe oku noku tokola omadiladilo aye. Ohandi pate
omhangu. Kala omupanguli. Omadiladilo oye oo omutokoli.
Nomalihumbato oye oku dja apa, omutenya ou, ngeenge twa
tenheke ovanaudu omake, otashi kala etokolo laashi wa tokola
po. Omukalo ou to lihumbata konima wa ilikanenwa, osho tashi
tongola eshi omadiladilo oye oulongelwe eshi a tokola, eshi
etokolo lomadiladilo oye a tokola. Otae shi hepaulula naana,
omalihumbato oye okudja apa.

118 Ohandi popi kutya Jesus Kristus okwe lifa onghela, nonena,
nofiyoalushe. Ohandi popi kutya kape na shimwe tashi fikama
mOukalipo Waye, kovalumenhu novakainhu ava tave shi itavele.
Owe shi itavela?

Natu nyongamekeni omitwe detu.

119 Omwene, Jesus, ondjovo ashike okudja kwoOve paife, ninga
ovanhu va itavele. Ve li omutumba apa. Itandi ka ninga ngaha,
Tate. Ashike, ova kala ve lididimika, ohandi indile paife. Tho shi
ningi, moundombwedi wange mwene?

120 Ohatu dulu oku lesha mOmbibeli, eendombwedi
domaukwatya aa, oundobwedi wovaheneitavelo. Otu wete
eshi alushe tave I tokola. Ovafrisai ovo, ovanhu ovakwamhepo
momafimbo enya, va tokola Jesus Kristus. Ashike osha yelifwa,
Ye okwa li Omona waKalunga. Ova ti, “Oto liningi Mwene
Kalunga.” Ye okwa li Kalunga. Ye ote lihumbata a fa Kalunga;
Ye ota udifa a fa Kalunga; Ye ota velula a fa Kalunga; Ye
okwa nyumuka koufi a fa Kalunga; Ye okwa londa pOmbada
a fa Kalunga. Ye oKalunga. Ye ote uya, Kalunga. Otwe shi
itavela. Mokati komaupyakadi aeshe, Natango oove Kalunga.
Ondombwedi yoye oya fikama, Omwene.

121 Ohandi yandje oundombwedi, ile nda popya eendombwedi
dovanhu vakwao. Omayovi oikando omayovi handi dulu
oku dimbulukwa, keembinga adishe; omulimbililwa,
omuheneitavelo, nomunhu ou ita dulu oku teelela olule sha
wana. Ove ino tonga kutya onaini. Ove owa ti, “Nge tava
tenheke omake avo kovanaudu, nge tava itavele, otava veluka,
kutya nee ope fimbo lilipi. Ino lombwela Abraham eshi okaana
taka dalwa. Ove ino lombwela Moses kutya efiku lilipi ta alulile
ovanhu komhunda kwinya. Ove ino lombwela Noa kutya efiku

lilipi odula tai loko. Ove ino va lombwela efimbo lonhumba; ile
We tu lombwela.

122 Owa ti, “Nge to itavele! Nge to lombwele omhunda ei, ino
limbililwa momutima woye, otashi wanifwa, eshi wa tonga. Nge
owe shi itavela!” Ove owa ti, “Oilongadidiliko ei otai shikula
ava va itavela. Nge tava tenheke omake avo kovanaudu, otava
veluka.” Omwene, onde shi tula komatundji ovanhu. Oshi li
kuvo.

123 Onde va yelifila, paOmbibeli, naatushe otu shi shii, kutya
Ekwatakanifo ola ningwa. “Ye okwa tuwa molwomatauluko etu.
Koipute Yaye otwa veluka.” Efimbo lapita, oku mata omakanya
ovalimbililwa, novaheneitavelo ava tava ti Ye ina nyumuka,
ndele ta kendabala Kalunga kondjokonona moukwamhepo.

12¢ Omwene, ohandi ilikana opo U Mu holole vali omutenya ou
mokati ketu, noku yelifila engungo eli kutya omo U li omu; Ou
a tonga Ondjovo, Kalunga ou tu na momhangu. Kwaame, Ove
owa yukipalifwa, Omwene Kalunga. Ove owe liyelifa Mwene,
Kalunga. Lininga Mwene washili, opo keshe omulumenhu
nomukainhu, eehepele edi di li omutumba mokaanda aka taka
ndoda apa, tava kendabala oku pwilikina Ondjovo, tave I ningi
yashili kuvo, Tate. Liulika Mwene u li Kalunga mokati ketu!

125 Nhumbi ovanhu momafimbomido aeshe, Osha fa
shilimbililika, kovanhu. Eshi va 1li mefuta oufiku winya,
ndele—ndele Owe uya kuvo, kwa li ve shii oshilulu. Ovali...Ka
kwa li ve shii kutya oshike, ndele ova ingida. Ashike Ondaka
oyo oya alula, “Aame.”

126 Ondaka yOmushangwa tai popi, omutenya ou, kutya ei
otundi, eli efimbo, Sodom naGomorra noinima ikwao aishe
oyo oi li ngaashi ina oku kala i li. Ndele Oove ou, to ulikile
Oludalo lopauhamba laAbraham kutya Ou nomwenyo, nOmona
womunhu ta hololwa mefimbo eli laSodom. Tate Omukwaulu,
wanifa opo ovanhu ve shi mone; ndele, eshi ve uya, opo va
tambule Ondjovo yaKalunga ngaashi Abraham a ninga. Kutya
nee okahanana. ..

127 QOhatu dulu oku ifana Jesaja poima, ndele Jesaja ngeno
ota hepaulula. Ngeno ota ti, “Omwene okwa lombwela nge,
‘Okakadona otaka ningi kafimba.” Ngeno a penduke noku
popya nafye omutenya ou, kape nelimbililo ashike osho ta
tongo, “Keshe okakadona okanyasha Okaheberi, momafiku ange
aeshe, oka teelela ka fimbapale kOmhepo Iyapuki; keshe kamwe.
Ashike Ove owe shi tonga, we shi shanga. Ove owa didilika nge
onga omuxunganeki Woye. Neendjovo dange odo nda tonga Owe
di yambidida. Omamoniko ange okwa li oshili. Novanhu ove a
itavela, epupi ile avali, opo nee sha dima po. Natango, konima
yomido omafele ahetatu, okakadona oka fimbapala nokahanana
oka dalwa. Edina Laye ola li ‘Omupukululi, Ohamba yOmbili,

Kalunga Omunaenghono adishe, naXe yaAlushe,’ omido omafele
ahetatu komesho.”

128 Akutu Omwene Kalunga, omukundu owashike u na
ovanhu ava, wetu ava tu li kedu oku nena, hatu li ifana
Oludalo lopauhamba laAbraham? Omanga, a teelela omido
omilongombali nanhano, e lineekela no—noku kala neitavelo
moihadulika, a mone oshikumifalonga tashi longwa, ndele
Owe shi ninga. Oshi fike peni hatu tambula Ondjovo Yoye,
omanga Oove Kalunga e wetike ou a holokela Abraham, ou e
tu holokela mombelela younhu, monghedi yelifa oyo Wa ningila
Abraham! Kalunga, shi wanifa opo va dule, kesheumwe, te
shi mono omutenya ou, noku punapala. Keshe fimbo ovanhu
tava piti po, ndele tava tenhekwa omake kuvo, nava ye oku dja
metungilo omu, tava hambelele, inave li shuna, ashike nava
itavele ngaashi Abraham navakwao aveshe ootatekulu. Ove
owa ti otashi ningwa, notashi ningwa nge inava punduka. Shi
wanifa, mEdina laJesus. Amen.

129 Onda itavela. Onda itavela. Owa itavela! Onda itavela kutya
Jesus Kristus oye Omona waKalunga. Onda itavela kutya Ye
okwa nyumuka koufi. Onda itavela kutya Ye ota dulu oku wanifa
keshe eudaneko olo Ye a udaneka oku ninga. Ye ota diinine
ondjovo keshe oyo Ye a tonga, ndele Ye ote shi tu ningile apa
omutenya ou nge hatu itavele ashike.

130 Paife, Ye ina tya nande, “Indeni, ndele—ndele tamu nakula
mo ovanhu moutemba, noku kufa oibofa yomitima noku ninga
eshi.” Ye hasho a tonga.

131 Ta ti, “Tenhekeni omake kovanaudu, notava veluka.” Ava
ovaitaveli.

132 Paife, Omhepo Iyapuki oyo ombangi youndombwedi Yaye
apa, Ye oku shii ngee owe I itavela ile ahawe. Ino uya ashike,
to mbeleke. Kufa embeleko olo, ndele to kufa elineekelo olo,
ndele to kufa omalipulo oo, ndele to a tula koshi yeemhadi doye,
ndele to ti, “Ondi neitavelo, ondi shi shii kutya otashi ningwa!”
Shimwe otashi ningwa po.

133 Oto diladila shi 1li ngahelipi, kwaame, nda fikama apa,
ookaume? Oto diladila ngahelipi, kwaame, nda fikama apa
ngaashi shi 1li paife, komesho yomangungo omafimbo amwe e
fike pomayovi, nomafele omayovi, handi popi kutya Ye oku
nomwenyo, nOmhepo Yaye oya lombwela nge kutya Ondjovo
ei Ye ta pe nge...? Kalunga ota dulu tuu oku ninga oshinima
shimwe ita dula oku shi yambidida? Uwete, a popya kutya Ye ote
shi ningi! Oyo Ondjovo. Noku fikama apa komesho yengungo,
omu movalimbililwa, ovaheneitavelo, nakesheshimwe shilili ve
li omutumba, omayovi omilongo; ndele natango ou Mu wete, to
Mu ifana poima.

134 Owa itavela Ye omo e li omu? Eewa.

135 Umwe popepi. Ha ookaume kange paife; nge oto—nge
oto vele, kesheumwe, ookaume kange. Vangapi, apa lela
komesho yange, ve shii kutya nghi va shii, yelufa omake oye
ngaha?...?. ..

136 Paife omu na vamwe omu ve shii nge. Uwete, omu ngaha, ove
shii nge, omu ngaha. Oshi li mondjila, hasho, vamwatate, amushe
kwinya? Uwete? Tala oku. Uwete, ove shii nge.

Ashike oku, kamu shii nge.

137 Vangapi koshimungu eshi shimwe vehe shiinge, yelufa eke
loye. . .Omu na umwe moimungu ei itatu ei, omu ngaha, ou e shii
nge; e shii kutya ondi shii sha kombinga yoye, nakesheshimwe?
Yelufa omake oye.

138 Ondi ku shii konima kwinya? Ondi ku shii, mumwatate? Nghi
wete e udite nge, shaashi nghi mu shii. Ke shii nge. Ahawe. Ku
shii nge, ou shi shii nge, omufimanekwa? Ou—ou—ou shii nge?
Ou shii kutya ondi shii eshi sha puka mwoove? Oove lyelye?
Pamwe ke udite nge; molwaashi o—omulumenhu nghi mu shii.
Paife owa ninga shike. . .Ou shii kutya ondi shii eshi sha puka
mwoove; pehe na oukwamhepo, Ondi ku shii onga omunhu,
ndele ondi shii tuu nee eshi sha puka mwoove? [Omumwatate
ta ti, “Ahawe.”—Sd.] Hasho nande. Oshili. Uwete, itandi shiiva.
Uwete, otaku lokwa, ku udite ko.

139 Omhepo Iyapuki nai tu kwafe paife. Eewa, ohatu tameke
oshitukulwa eshi epaife. Owa itavela, oku.

140 Omulumenhu umwe ou, paife, ye pamwe nghi—nghi shi
shii nokuli. Omulumenhu e li omutumba apa, oku na eke laye
pombada, uwete, nghi wete. . .Ke shii nge. Ondi shii kutya ke
shii nge. Ashike okwa tula...e na eke laye pombada, nande
ongaho. Itandi mu kumu, hano, uwete. Onda. . .

141 Ashike nye amushe. . .Omwene na yambeke. Umwe ilikana,
oku ngaha. Owa itavela? Keshe umwe womunye, owe Mu itavela?
Nomutima woye aushe, itavela.

142 Apa omukainhu munini. Nandi ifane ashike omunhu umwe,
ndi tameke okupopya, ndi popye ashike naumwe; i mone Yayo. . .
Ombhepo Iyapuki i linyenge. Omukainhu munini e li omutumba
penya, owa itavela ndi li omupiwa waKalunga? Ove, omukainhu
munini e li omutumba apa. Uwete? Ove, eewa, vavali mwa
komona komitwe deni. Eewa, ohatu kala tu mu na amushe paife.
Eewa.

143 Omukainhu apa, wa komona komutwe woye ngaha; wa djala
oshikutu shipingi. Nge Jesus Kristus okwa lombwele nge eshi
shi li oupyakadi woye, ile sha kombinga yoye, oto itavele ndi
li omuxunganeki Waye; u shii kutya Oye? Oupyakadi woye ou
li mombuda yoye. Nge oshi li mondjila, yelufa eke loye. Uwete?
Uwete? Uwete? Eewa. Uwete? Uwete?

144 Paife, ove, omukainhu munini koxulo, ino shi uda molwa
onghalo yomhepo ya li ii. Ou na oupyakadi wendjadja lokonima.
Ile omutima. . . Oupyakadi wendjadja lokonima, ou li mendjadja
loye lokonima.

Omukainhu ou e li omutumba popepi naave, oku na
oupyakadi womutima.

145 Nge oshi li mondjila, nye ovakainhu vatatu yelufeni omake
eni. Ndele ame omunailongo kunye, uwete.

Paife owa itavela? Kala neitavelo. Osho ashike u noku ninga.

146 Omukainhu munini e li omutumba apa, a tala nge lela,
nghi ku shii. Ove omunailongo kwaame. Ku—ku shii nge. E 1i
omutumba opo, nakatoka kanini. . .a tala nge. Eheno, ove. Uh-
huh. Ku shii nge. Ashike oto mono oixuna, ito mono oixuna? Owa
fa wa piyaana kashona kombinga yasha. Onhiti oyo i li mevele
loye. Nge oshi li mondjila, yelufa eke loye.

Paife, oto ti, “Owa mona onhiti.” Kape na onhiti tai ulike.

147 QOshi 1li mondjila? Kape na onhiti tai ulike. Ndele nghi ku
shii. Owa itavela Kalunga ta dulu oku lombwela nge kutya
oove lyelye? Otashi ku kwafa sha? Otashi kwafa engungo? Paife,
dimbulukwa, omukainhu oku na eke laye pombada. Tula eke
loye pombada, nghi ku shii. Kalunga kwafe nge. Omufimanekwa
Patterson. Oshi li mondjila. Owa itavela?

148 Nande ongaho, oo onyokomweno e li omutumba popepi
naave opo. Owa itavela? Okwa hala oku ilikanenwa. Okwe uyila
elalakano olo. Owa itavela Kalunga ta dulu oku lombwela nge
eshi shi mu kwete? Oupyakadi waye ou li momesho aye nomatwi
aye. Nge oshi li mondjila, yelufa eke loye. Oshi li mondjila.

Ye oku nomwenyo! Ye natango oKalunga.

149 Apa omukainhu e li omutumba konima kwinya, e na
oshinona. Oku na oshinona, noku na oupyakadi woshikainhu.
Nedina laye Omufimanekwa Wood. Nge oshi li mondjila, fikama
keemhadi doye. Fikama keemhadi doye nge oshi li mondjila.
Omukainhu inandi mu mona nale monghalamwenyo yange.
Omunawii okwe ku efa, mumwameme. Kalunga na hambelelwe!
“Nge to itavele.” Itavela ashike.

150 Apa omukainhu e li omutumba konima apa. Okwa
nghundipala unene. Ota vele. Opo a di moshipangelo. Oku
na—oku na oupyakadi womedimo. Edina laye Omufimanekwa
Kitchens. Fikama, noku itavela nomutima woye aushe, Jesus
Kristus okwe ku velula. Inandi mu mona nale monghalamwenyo
yange.

151 Apa omukainhu e noupyakadi wokamhunda konyango. Owa
itavela nomutima woye aushe, yo, kutya Kalunga ote ku velula?
Omufimanekwa Whittaker, owa itavela nomutima woye aushe,
Kalunga ote ku velula? Nge oshi li mondjila, fikama keemhadi
doye, nge otu vanailongo kumukwao.

152 Owa itavela Ye omo e li omu? Oshike osho? Oyo ombangi
youndombwedi waKalunga. Halleluya! Akutu ovanhu,
itaveleni nomutima weni aushe! Oyo ombangi youndombwedi
waKalunga.

153 Oto Mu pangula ngahelipi? Owa itavela kutya Ye oku li
mondjila? Owa itavela kutya Ondjovo Yaye oyoshili? Ye okwa
udaneka! Oshivike ashishe, onde shi udifa noku shi ulika
mOmbibeli, kutya Ye ote shi ningi mefimbo eli. Owa itavela
kutya Oshili? Oto pangula? Epangulo loye oshike? Owa itavela?

154 Ava ve na oukalata veilikaneno kombinga ei apa, fikameni
pokati komwaka, lwaapa, ava ve na oukalata veilikaneno,
momukweyo ou lwaapa; fikameni pokati komwaka, ondjila
ei. Ava mu li kombinga ei, ava mu na oukalata veilikaneno,
fikameni momwaka omu, ondjila ei. Ava va yaamena kombinga
ikwao, fikameni momwaka inya.

155 Ava ve li kombada kwinya, ava ve na oukalata veilikaneno,
indeni komesho.

156 Ava ve li momukweyo omu, ava ve na oukalata veilikaneno,
fikameni kombinga inya. Ava mu li kombinga ei mu na oukalata
veilikaneno, fikameni momwaka ou apa ngaha. Ava ve na
oukalata veilikaneno, apa, fikameni momwaka ou.

157 Paife, xulila opo paife. Otu na ombinga ikwao momunute.
Tunga omukweyo woye. Ila lela. Ame. ..

158 Paife mwena, omunute ashike, apa u li. Fikama ashike apa u
li, okafimbo ashike.

159 Tala, ovahongi vangapi ve 1li omu, ava va itavela,
omulumenhu omutili Kalunga washili ou a itavela kutya Jesus
Kristus okwe lifa onghela, nonena, nofiyoalushe, kutya etumo
Laye laxuuninwa kOngeleka Yaye, ola li, “Oilongadidiliko
ei otai shikula ava va itavela; nge tava tenheke omake avo
kovanaudu, otava veluka”? Vangapi vomunye ovahongi mwe
shi itavela? Nge omwe shi itavela, ileni apa mu fikame pamwe
naame apa ngaha fimbo hatu ilikana. Opo eshi ovanhu ava
va veluka, otava mono kutya kasha 1li ashike Mumwatate
Branham; naave, yo. Fikama yo apa, tungeni omikweyo pavali
apa omukweyo tau pitile. Akutu, kutu! Oshike vali Kalunga ta
dulu oku ninga? Nghi shii sha. Tala kovahongi tave uya oku shi
hepaulula. Indeni, ningeni omukweyo weni ondjila yeni apa.

160 Huh? [Umwe ta popi naMumwatate Branham, “Itandi ve
linyengifa.”—Sd.] Huh? [“Itandi dulu nokuli oku ve linyengifa
apa.”] Oshi li nawa. Oshi li nawa. Ohatu va hange.

161 Paife ohandi ka kala ndi na Mumwatate Borders,
omukulunhu, e uye pokambako aka. Nonda hala a tule
omukweyo melandulafano, opo ve uye nondjila ei, tava shuna
nondjila ngaha, noku shuna koshipundi shoye, uwete, ngeenge
to uya.

Paife amushe ava mu udite nge, yelufeni eke leni.

162 Tala, efa ava, vokonimanima, nave uye mo tete; ndele tave
uya nondjila ei, noku shuna ko. Noku efa va shikula ko. Tava
shuna ko konima yovahongi apa, eshi mwe va ilikanena, to shuna
ko noku kufa oshipundi shoye. Hano efa Billy, ote ku linyengifa
noku ku lombwela nhumbi to i momukweyo. Opo nee diva eshi
ou wa pwa, hatu efa va fikame ondjila ei, ndele tave uya ondjila
ikwao ei.

163 Paife amushe, omu udite ko, yelufeni omake eni paife. Eewa,
onawa. Paife Mumwatate Borders ota kala apa pokambako, oku
yandja oundombwedi mwaashi u noku ninga. Eewa.

164 Paife tala. Etomhelo handi shi ningile, omolwaashi onda hala
mu ude ko. Ovamwatate ava ve li apa nghi va shii. Ondi shii
vavali ile vatatu vomuvo. Otava dulu oku kala Ovamethodiste,
Ovabaptiste, Ovapresbyteria. Nghi shii kutya ovo oolyelye. Kape
nomhumbwe yange ndi shi popye. Uwete? Paife, onda hala u shi
shiive konima nda ya. . .

165 Efimbo lihapu, ovaevangeliste ohave uya modoolopa
tava ningi kesheshimwe, uwete, ye ota ilikanene ovanaudu
nakesheshimwe. Uwete, kashi li mondjila. Onda hala oku kala
kokule nefano olo.

166 Onda hala u mone Jesus. Oshivike eshi, onda kendabala
eshi handi dulu oku ku ulikila kutya Ye omo e li omu. Ndele
nge ou neitavelo, lovelela ashike u Mu mone, ino pumbwa
oku uya momukweyo. Ashike nge owa hala oku shikula
Omushangwa ou, Oukalipo Waye wOukwakalunga, owa kuma
oshikutu Shaye. Tala ashike, eshi, ovanhu ava va fikama apa,
okafimbo kapita, Kalunga mEulu oku shii kutya inandi va
mona nale monghalamwenyo yange. Nohandi dulu oku tameka
apa, mominute dishona ohandi ngabuka. Vangapi ve shii Jesus,
eshi she Mu ningilwa, omukainhu ou ta longifa oshalinghenda
yaKalunga, okwa nghundipala? Vangapi ve shii kutya eenghono
oda dja mo muYe, oda li eenghono Daye? Ndele ame omulunde.
Ashike Jesus okwa ti, “Ihapu i dule ei otamu i longo, osheshi
Ohandi i kuTate Wange.”

167 Paife ohatu ka ninga eilikano. Nonda hala ovahongi ava
pamwe naame. Ohandi ka fikama apa, yo, handi tenheke omake
kukeshe umwe womovanaudu. Ndele paife nge owa. . .

168 Dimbulukwa! Pwilikina! Shiudeni! Shi itaveleni! Kakele we
uya mo, wa itavela, “Paife ngaha osha pwa fiyoalushe,” ino uya.
Otashi ku naipaleke ashike. Otashi imbi eitavelo loye. Ashike
nge owa itavela kutya ou li mOukalipo waJesus Kristus, ndele
ha fye ovapiya Vaye. Ndele otwa twikila ashike, oundombwedi,
eshi hatu ku tenheke omake etu, kutya otwe shi itavela kutya
Oshili. Nongeenge twe ku tenheke omake, shi itavela noku dja
mo omu, hatu tyapula, hatu ti, “Tangi, Omwene! Osha pwa.” Ino
lundulula nande omadiladilo oye.

169 Paife dimbulukwa. Nandi shi endulule vali. Pwilikina
nawa. Omadiladilo oye omutokoli woye, moshinima eshi.
Nomalihumbato oye otaa di omu, taa kala, taa tongo eshi
epangulo loye 1li li. Oto uya apa to ti, “Iya, nghi shi shii,” ou
wete, ou wete apa we Mu pangulila. Ye oku li momhangu kukeshe
umwe womunye, Ye oku li apa moukalipo woye, Ondjovo Yaye
omo i li omu, Ye ota shilipaleke Ondjovo Yaye. Ou li omu, Ye—
Ye oku li momhangu kwoove, ha momhangu kwaame, onde Mu
itavela, Ye oku li momhangu kwoove. Ndele nge owe Mu itavela,
nonge owe Mu pangula omudiinini mOndjovo Yaye. . .

170 Paife ove li poku yukililifa omukweyo, onghee otava tungu,
ou wete. Ashike, onda teelela ashike fiyo e u yukililifa. Twikila
ashike noku ku tunga omukweyo mule. Noku shuna lela konima
omukalo we uya, eshi to di mo.

171 Nge owe Mu itavela, hano shimwe otashi ka ningwa po.
Dimbulukwa, paife, kamu na eenghono mu umwe womovahongi
ava. Kamu na eenghono mwaame. Kamu na eenghono momunhu
washa, dokuvelula. Ashike otu na oufemba wa dja kuKalunga,
oku shi ninga. Katu na eenghono; otu na oufemba. Ou oufemba
wetu, Ondjovo yaKalunga, nOukalipo wadJesus Kristus owa
yelifa kutya Ye omo e li omu. Oshike? Ou noku veluka, keshe
umwe!

172 Paife atusheni natu nyongamekeni omitwe detu fimbo hatu
ningi eilikano limwe. Ndele Mumwatate Borders ota fikama apa,
ta wilike omaimbilo noku ulikila ovanhu. Eshi to uya paife,
ilikana noku itavela.

173 Amushe ongaleni, mumwatate ovahongi. Omu wete kutya
omolwashike nde shi ningila. Shaashi, eshi handi i, eongalo loye
oli shi shii, yo, ovanhu ava va velulwa, nye ovapiya vaKalunga,
yo. Kashi fi ashike umwe. Kalunga ke na ashike omupiya umwe;
Ye oku na omayovi omuvo, aveshe ava tave I itavele. Natu
nyongamekeni omitwe detu. Ou na oufemba lela oku ilikanena
ovanaudu, ngaashi ame, Roberts, ile umwe elili.

174 Tate Omukwaulu, onde Ku pandula natango, momutima
wange, nondi shii omitima edi, Owa yukipalifwa oku shi tula
mOndjovo, osheshi otwe shi mona tashi longo, notu shi shii kutya
oshili. Notu shi shii kutya otashi longo momunhu keshe. Ndele
ohatu Ku ilikana paife, Omwene, u yukife eemwenyo detu vene,
fimbo tu shii kutya Ove omo u li omu. Owa nyamukula. Owe tu
lombwela Ondjovo Yoye. Omo u li omu.

175 Paife Tu vaeka, Omwene, opo ngeenge hatu tenheke omake
etu kovanaudu ava, eehepele ovanaudu ve li omutumba modula
omu omutenya ou, keshe umwe womuvo na veluke, noku ya
keumbo a veluka. Nava kale ngaashi Abraham, “tava ifana
oinima ei yaha li po, onga i li po,” molwaashi Kalunga okwa
ninga eudaneko. Ndele Oove Auke wa ti, “Nge tava tenheke
omake avo kovanaudu, otava veluka.” Ino tya otava veluka nale,

ashike Owa ti otave shi ningi. Notwe shi itavela, Omwene. Kwafa
keshe—kesheumwe e shi itavele, Omwene, ngaashi twa yandja
oshiongalele meke Loye. MEdina laJesus Kristus, otwa shikula
Oipango Yoye. Amen.

176 Paife omukweyo weilikaneno nau tameke. Mumwatate
Borders, kufa onhele. [Okanhele kehe na sha mokateipa—Sd.]. . .
wa itavela? Omwene ne ku yambeke.

177 Etomhelo nda tula omake ange kumwe novahongi nye, osha
li molwaashi vamwe vomunye okwa li tamu mono oixuna, yo, ou
weteko, ndele owe litula apa, to ilikanene vakweni, shi efa; kashi
li mondjila. Onda itavela, eshi twa kwata omake etu kumwe,
onda itavela kutya Kalunga okwe shi fimaneka.

178 Ndele apa, paife, ava—ava ovo ava inava dula oku fika
koshiongalele; paife natu ilikane, molwa ounasituke ava.

179 Tate Omukwaulu, otwa longwa mOmbibeli, kutya—kutya,
“Ova kufa kolutu 1Omuyapuki Paulus, ounasituke noiteta.”
Katu fi Omuyapuki Paulus, ashike Ou li natango Jesus. Nohatu
ilikana, Kalunga, opo U tume omayambeko Oye kounasituke
ava, noku velula keshe nakeshe umwe womuvo. Va velula,
Omwene, molwa efimano Loye. MEdina laJesus Kristus, otwa
ilikana noku va tuma. Amen.

180 Onda hala okutya ngaha. Shaashi, oku uya momukweyo,
onda mona ovakainhu novalumenhu ve na ouhanana, ndele
ovatuta. Dimbulukwe nge ashike, ovafitaongalo ovamwatate
vange, kutya, oivike okudja paife, otamu mono, opa li oshinima
shinene sha ningwa apa. Otava veluka. Ohandi ti kutya oitwa
omilongomuwoi yomuvo otava veluka. Oshi li mondjila. Akutu,
ame osha li...Inandi uda nale olupe latya ngaho leitavelo.
Osha li shiwa lela. Ondi wete nye. . .Paife lihumbata ashike,
twikila noku lihumbata ngaashi sha pwa, kutya nee pamwe ku
shi udite. Ino. . .Ye ina tya nande, “Ou shi udite?” Ye okwa ti,
“Owa itavela? Owa itavela?” Notwa itavela. Ndele Ye omo e li
omu paife, nohatu Mu pe—ohatu Mu pe ehambelelo nefimano,
mwaaishe oyo Ye a ninga.

181 Ndele ookaume Ovakriste ovaholike, ondi shi shii kutya
otava pate oshiongalele mominute dishona, nonda hala oku
mu lombwela ngaha. Nge inandi mu shakeneka vali ombinga
ei yOmulonga, ohandi mu mono Kwinya nEvaengeli eli lelifa,
Oshinima eshi shelifa. Paife dimbulukwa ashike, kutya eshi wa
tambula omutenya ou, omadiladilo oye okwa kala omutokoli
woye. Okwa ninga omadiladilo asho, a ninga etokolo.

182 Paife twikila ashike to lihumbata, itandi yavala nge owa fya
ombada ito dulu oku linyenga, natango twikila wa itavela, Ye—
Ye okwa ti, “Otava veluka! Otava veluka!” Oundombwedi osho
tau tongo, keshe oundombwedi nena. Okupitla mOmbibeli aishe,
Ye. . .kakele Ye a tonga oshinima tashi ningwa ombaadilila.
Ashike moshinima eshi, “Otava veluka,” etenheko eli lomake.

Paife nge emoniko ola ningwa, ndele tali ti, “eshi otashi
ka ningwa pefimbo lonhumba, efimbo lonhumba,” hano Ye
okwa tula po efimbo. Ashike moshinima eshi, Ye okwa ti,
“Otava veluka.” Shi itavela, nomutima woye aushe. Natu imbeni
oshikando shimwe.

Fiyo twa shakena! fiyo twa shakena!

Fiyo twa shakena keemhadi daJesus;

Akutu, fiyo twa shakena! fiyo twa shakena!

Kalunga na kale pamwe nanye fiyo twa
shakena vali!

183 Paife manga ashike, natu minikafaneni naumwe e li popepi
naave, to ti, “Kalunga ne ku yambeke, kaume Omukriste.” Ino
linyenga. Kala ashike, minikafaneni. “Kalunga ne ku yambeke,
kaume Omukriste.” Kalunga ne ku yambeke. Kalunga ne ku
yambeke, mumwatate. Kalunga ne ku yambeke, mumwatate.
Kalunga ne ku yambeke. Kalunga ne ku yambeke, Roy.

184 Paife natu yelufeni omake etu kuKristus, tu imbe.
Fiyo twa shakena!
Natu pateni omesho etu noku yelufa omake etu paife.

.. .nafiyo twa shakena!
Fiyo twa shakena keemhadi daJesus! &\

